
«ՀՀ ՎԱՐՉԱԿԱՆ ԴԱՏԱՎԱՐՈՒԹՅԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ՕՐԵՆՔԻ ՆԱԽԱԳԾԻ ՓԱԹԵԹԻ ՎԵՐԱԲԵՐՅԱԼ ԿԱՏԱՐՎԱԾ ԱՌԱՋԱՐԿՈՒԹՅՈՒՆՆԵՐԻ
	Առարկության, առաջարկության
հեղինակը
	Առարկության, առաջարկության
բովանդակությունը
	Եզրակացություն
	Կատարված փոփոխություններ

	ՀՀ ԿԱ Պետական եկամուտների կոմիտե /2013թ.  փետրվարի 28-ի թիվ  01/11-1/2037-13 գրություն/
	Ի կատարումն ՀՀ վարչապետ Տ. Սարգսյանի մոտ  2013 թվականի փետրվարի 5-ին կայացած <ՀՀ վարչական դատավարության օրենսգրքում և մի շարք օրենքներում փոփոխություններ կատարելու մասին խրհրդակցության թիվ 16.3 /145799/ արձանագրության` ներկայացված օրենքների նախագծերի լրամշակված փաթեթի վերաբերյալ հայտնում եմ.
1.Ներկայացված նախագծերով որևէ անդրադարձ չի կատարվել վարչապետի հանձնարարականի 2-րդ կետի <ա> ենթակետին: 






















































	







1.Չի ընդունվել

























































	







1.Անհրաժեշտ է նկատի ունենալ, որ ՀՀ կառավարությանն առընթեր պետական եկամուտների կոմիտեի ավտոմատացված ծանուցման եռաստիճան համակարգը որպես պատշաճ ծանուցում դիտարկելու հարցը հատուկ կարգավորման է ենթարկվել «Հարկերի մասին» Հայաստանի Հանրապետության օրենքում փոփոխություն և  լրացում կատարելու մասին» ՀՀ օրենքի նախագծով, որով պահպանվել է ՀՀ կառավարությանն առընթեր պետական եկամուտների կոմիտեի ավտոմատացված ծանուցման եռաստիճան համակարգը: Մասնավորապես՝ նախագծի 1-իմ հոդվածով լրացվող 29.1-րդ հոդվածով  հստակ սահմանվել են, որ նախ հարկային պարտավորությունների գծով գումարների վճարումը սահմանված ժամկետից ուշացնելու դեպքում հարկային մարմինը կամ տեղական ինքնակառավարման մարմինը որոշում է կայացնում հարկ վճարողից ժամանակին չվճարված գումարը գանձելու վերաբերյալ և այդ մասին պատշաճ ծանուցում վերջինիս: Այնուհետև նախագծի 3-րդ հոդվածով փոփոխվող 30.2-րդ հոդվածի համաձայն՝ հարկային մարմնի կողմից վերահսկվող եկամուտների գծով չկատարված պարտավորության չափը 500 հազար կամ ավելի դրամ կազմելու դեպքում, եթե հարկային մարմնի կողմից իրականացված վարչական վարույթի ընթացքում արդեն իսկ ձեռքբերված ապացույցները բավարար հիմք են տալիս ենթադրելու, որ հարկ վճարողը կարող է թաքցնել, փչացնել կամ սպառել վարչական ակտի կատարման համար անհրաժեշտ գույքը, ապա հարկային մարմնի ղեկավարը օրենքով սահմանված կարգով իրավունք ունի հարկ վճարողի գույքի վրա արգելանք դնելու մասին հանձնարարագիր հրապարակել, որի մասին պատշաճ ծանուցվում է հարկ վճարողը: Ապա   հարկային մարմնի կողմից արգելանք դնելու մասին ընդունվում է որոշում:  Հարկ վճարողն իր գույքի վրա արգելանք դնելու մասին պատշաճ ծանուցվում է արգելանք դնելու մասին որոշումն ընդունելուց հետո՝ եռօրյա ժամկետում: 
Միաժամանակ անհրաժեշտ է նկատի ունենալ, որ նախագծով հստակեցվել են պատշաճ ծանուցման մեխանիզմները, նախատեսվել են նաև այլընտրանքային մեխանիզմներ, էլեկտրոնային հասցե տրամադրված լինելու դեպքում՝ նաև էլեկտրոնային ծանուցման մեխանիզմը, իսկ նախագծի 3-րդ հոդվածով լրացվող 29.2-րդ հոդվածով պատշաճ ծանուցման հետ կապված համապատասխան հղում է կատարվել «Վարչարարության հիմունքների և վարչական վարույթի մասին» Հայաստանի Հանրապետության օրենքի 59-րդ հոդվածին: 

	
	2.Ներկայացված նախագծի 3-րդ հոդվածի 4-րդ մասով նախատեսված`  <<Հարկերի մասին> ՀՀ օրենքի 30.2 հոդվածի 5-րդ պարբերությունում «դրա հրապարակումից հետո` երեք աշխատանքային օրվա ընթացքում» բառերը  «դրա մասին հարկ վճարողին` պատշաճ ծանուցելուց տասը աշխատանքային օր հետո»> բառերով փոխարինելու դրույթը ՊԵԿ կողմից  ընդունելի չէ, քանի որ դրանով խախտվում է արգելանքի կիրառման նպատակը և օպերատիվությունը,  մասնավորապես` նշված դրույթի նախատեսումը կբերի ոչ միայն վարչարարության թուլացման, այլև  ՀՀ պետական բյուջեի բաղկացուցիչ մաս  կազմող և  պետության սեփականությունը հանդիսացող դրամական միջոցների ապահովման եղանակի իմաստազրկման:
Նկատի ունենալով, որ 10-օրյա ժամկետի նախատեսումը կարող է հանգեցնել պլանավորված հարկային մուտքերի փոխանցում հաջորդ ամիս, ուստի կարող է վտանգվել նաև յուրաքանչյուր ամսվա համար արդեն իսկ նախատեսված մուտքերը :
Փոխարենը, ՊԵԿ կողմից առաջարկվում է նախատեսել  արգելանքի որոշման կայացման համար  <3-օրյա ժամկետ> ` հաշվի առնելով  համապատասխան հարկատեսակների մասին օրենքներով հարկերի վճարման ժամկետները:


	2. Չի ընդունվել 


	2.Անհրաժեշտ է նկատի ունենալ, որ   <<Հարկերի մասին> ՀՀ օրենքի 30.2 հոդվածի 5-րդ պարբերությունում «դրա հրապարակումից հետո` երեք աշխատանքային օրվա ընթացքում» բառերը  «դրա մասին հարկ վճարողին` պատշաճ ծանուցելուց տասը աշխատանքային օր հետո»> բառերով փոխարինելով որևէ կերպ չի խախտվում արգելանքի կիրառման նպատակը և օպերատիվությունը,  վարչարարության թուլացման կամ ՀՀ պետական բյուջեի բաղկացուցիչ մաս  կազմող և  պետության սեփականությունը հանդիսացող դրամական միջոցների ապահովման եղանակի իմաստազրկման: Նախ անհրաժեշտ է նկատի ունենալ, որ այդ 10-օրյա ժամկետը նախատեսված է հենց  ՀՀ վարչապետ Տ. Սարգսյանի մոտ  2013 թվականի փետրվարի 5-ին կայացած խորհրդակցության ժամանակ տրված հանձնարարականով, որի արդյունքում էլ համապատասխան փոփոխություններ են կատարվել նաև «Շահութահարկի մասին» ՀՀ օրենքի ներկայիս կարգավորման մեջ և  շահութահարկի ժամկետները համապատասխանաբար փոփոխվել են: Ուստի համապատասխան փոփոխություններից հետո 10-օրյա ժամկետի նախատեսումը չի կարող հանգեցնել պլանավորված հարկային մուտքերի փոխանցման հաջորդ ամիս:


	
	3. <Շահութահարկի մասին> ՀՀ օրենքում փոփոխություն կատարելու մասին> ՀՀ օրենքի նախագծի վերաբերյալ հայտնում եմ, որ նշված նախագիծը նախ պետք է համաձայնեցվի գործարար միջավայրի հետ: Բացի այդ նշված նախագիծը անհրաժեշտ է ներկայացնել կարգավորման ազդեցության գնահատման: 

	3. Չի ընդունվել:
	3. «Շահութահարկի մասին» ՀՀ օրենքում փոփոխություն կատարելու մասին» ՀՀ օրենքի նախագծի ընդունումը պայմանավորված է  ՀՀ վարչապետ Տ. Սարգսյանի մոտ  2013 թվականի փետրվարի 5-ին կայացած խորհրդակցության ժամանակ տրված հստակ հանձնարարականով: Իսկ ՀՀ կառավարության համապատասխան հանձնարարական ստանալու դեպքում կկատարվի նաև նախագծի կարգավորման ազդեցության գնահատում:



